
Poza, algara eta parte-hartze 
haundia izan dute Udalak eta 
hiriko hainbat eta hainbat talde 
eta elkartek antolatu dituzten 
80 ekitaldiek

Irailarekin etorri zaizkigu hiriko jai na-
gusiak eta aurten ere, aparteko giroa 
izan dugula azpimarratu behar da.

Gainera, eguraldiak asko lagundu du 
ia egun guztietan eguzki ederra izan 
baitugu. Errepasa txikia egingo diogu 
hemen aurtengo jaiek eman dutenari.

Ostirala izanda, irailaren 5ean izan ziren 
ekitaldiak eta baita musika kontzertua 
ere, Anai-Arrebak eta Kashbad taldee-
kin. Hala ere, hilaren 6a izan genuen 
jaietako lehenengo egun haundia.

Goizean ehunka txiki eta haundik parte 
hartu zuten zezen puzgarrien entze-
rruan eta arratsaldean, dozenaka gazte 
uretara bota ziren, Jabier Ugarteko lo-
rategi paretik Kai Zaharrera beraien es-
kuekin egindako itsasontzi-tramanku-
luekin Bikingo Marea eginaz.

Gauean, egun honetan ohi den bezala, 
koadrilen afariak izan ziren nonahi, hi-
riko etxe, jatetxe, txoko edo elkarteak 
betez.. Eta nola ez, kantineren karroza 
ere kalez-kale ibili zen.

Biharamunean, Klink elkartea protago-
nista izan genuen. Bere historian egin 
duen lan solidarioarengatik Hiriaren 

GIRO BIKAINA ETA EGURALDI EZIN HOBEA IZAN
DITUGU AURTEN HIRIKO JAI NAGUSIETAN

ARGAZKIAK:  Xabier Sagarzazu



Herrian Barrena 05HONDARRIBIA 274 
2014ko Iraila

JAI NAGUSIAK 2014

Urrezko Intsignia jaso zuten elkarteko 
zenbait bazkidek, jendez leporaino bete 
zen udaletxean. Haurren Danborradak 
bere ibilbidea egin zuen, ohi bezala, udale-
txetik pasatzerakoan intsigniarekin saritu-
takoak agurtuz.

Arratsaldean, ehunka lagunek ez zuten 
hutsik egin Te Deum eta Salbean, eta han-
dik ateratzerakoan, ekaitza arriskua zela 
Aurreskua dantzatu zuten alkateak eta 
zinegotziek.

Irailaren 8an, 1638an hiriaren setioa aska-
tu izanagatik Guadalupeko Amari egindako 
Botua berritu zen, beste urte batez, egu-
raldi ederreko egunean.

Hilaren 9a aje eguna izan ohi da, baina izan 
zen ere ondo pasatzeko aukerarik. Txikiek 
adibidez, moto lasterketa egin zuten San 
Pedro kalean eta Kale Nagusian, sokamu-
turra izan zen.

Hurrengo egunean, 1638ko setioan hil-
dakoak gogoratzen dituen meza egin zen 
parrokian, Udalbatzaren presentziarekin. 
Ondoren, jai giroa nagusitu zen hiri osoan. 
Gazteenak arrantzalez jantzi ziren eta ba-
zkariak izan ziren nonahi, eta adinekoek 
ere urteroko bazkaria egin zuten Ardora 
jatetxean.

Irailaren 11 Baserritarren Eguna izan ge-
nuen, ohitura den bezala. Zumardian, beste 
behin eguraldi ederrak lagunduta, ehunka 
lagunek gozatu zuten era guztietako pro-
duktuen azokarekin, abereen erakusketa-
rekin, bertsolariekin eta herri kirolekin.

Arratsaldean, profesionalen pilota partidak 
izan ziren Jostaldi frontoian eta eguna, eta 
horrenbestez aurtengo jaiak, su artifizia-
lekin amaitu ziren. Datorren urtean, ahal 
bada, hobeto eta gehiago!

ARGAZKIAK: Xabier Sagarzazu

Liga amaitu aurreko bi aste-
buruetan jokatu den Kontxako 
banderan, bere historiako den-
bora onena egin du Ama Gua-
dalupekoak, baina hala ere, bi-
garren sailkatu da Urdaibairen 
atzetik

Iazkoa denboraldi bikaina izan bazen 
Hondarribia Arraun Elkartearentzat, 
tartean ahaztezina izango den Kontxa 
bandera irailaren 8an irabaziz, aurten-
goa historikoa izan da.

Denboraldi luze eta lehiatuaren on-
doren, Ama Guadalupekoa traineruak, 
2006. urtean lortutako garaipenaren 
ondoren bere San Miguel-TKE Ligako 
bigarren Koroa lortu du.

Liga irabazi dute gureek, erregularta-
sun haundia erakutsiz eta guztira 203 
puntu lortuz, Oriori 10eko abantaila 
atereaz. Amaitu gainera, oso ondo 
amaitu dute, irailaren 20an Bermeoko 
bandera irabaziz. Azken estropadan, 
Portugaleten, sei autobusetan joan-
dako zaletuen animoak izan zituzten 
arraunlariek eta arratsean, ospakizuna, 
ospakizun ederra. Udaletxean lehenen-
go, Hermandadean gero.

Aipatu behar dugu ere aurtengo Kon-
txan Hondarribiak egindako paper ona. 
Beren historiako denbora onenak lortu-
ta ere, Urdaibai aurretik izan zuten gu-
reek. Zorionak Arraun Elkarteari, arrau-
nalariei eta jarraitzaileei ere bai.

SAN MIGUEL-TKE LIGA IRABAZI DU HONDARRIBIAK, 203 
PUNTU ETA ZAZPI BANDERA LORTU ONDOREN

ARGAZKIAK:  Xabier Sagarzazu

Txakolinaren historia luzea da Hon-
darribian, eta horren adibide argia da 
ardo hau egiteko mahatsak Honda-
rribi izena eramatea. Zorionez, azken 
urteetan galdua zen ardogintza hau 
berreskuratu egin da Hondarribian, 
Hiruzta eta Beko-Errotaren eskutik.

Bi txakolin ekoizleek, aurten ere, Ma-

hats Bilketaren Eguna antolatu nahi 
izan dute, ardo honen kultura gorai-
patu eta bide batez, ondo pasatzeko 
aukera sortuaz.

Irailaren 20an, egun eguzkitsu eta 
ederrean, ehun lagundik gora hurrera-
tu ziren Hiruztara. Han lehenik, mahats 
bilketa tailerra egin zuten, eta mahat-
sa biltzen aritu ziren.

Ondoren, Joxe Gogorzak aurtengo 
uzta bedeinkatu zuen eta mahatsa za-
paldu eta urteko lehen muztioa aterat-
zeko ordua iritsi zen. Janire Sagarza-

zuk, aurten Jaitzubiko kantinera izan 
denak, egin zuen lehenengo mahats 
zapalketa. Eta ondoren ere, nahi zuen 
beste edonork.

Eguna amaitzeko, bakailaoa osagai na-
gusi izan zuen otordua eskaini zen Hi-
ruztan, eskualdean arrain honekin lan 
egiten duten enpresak biltzen dituen 
Bacalao Saboréalo taldearen lagunt-
zarekin.

Orain, mahats guztia bildu eta txako-
lin bihurtzeko unea heldu da. Ea ondo 
etortzen den aurtengo uzta!

10 Herrian Barrena HONDARRIBIA 274

MAHATS BILKETAREN EGUNA EGIN DUTE HIRUGARREN URTEZ 
HIRUZTA ETA BEKO-ERROTA TXAKOLINDEGIEK

Adin guztietako ehun lagundik gora 
elkartu ziren Hiruztan egindako 
jaian, mahatsa bildu, bedeinkatu, 
zapaldu eta muztioa atera eta on-
doren, bazkariaz gozatzera

JANIRE SAGARZAZUK, JAITZUBIKO KANTINERAK, URTEKO LEHENENGO MAHATSA ZAPALDU DU UTZITAKOA

Gipuzkoako gobernadore zibilak 1881. urtean apustu klase guztiak (como las de fuerzas entre racionales e irracionales) ga-
larazi zituen arren, euskaldunon artean apustuak kalaro egin izan dira. Baita Hondarribian ere. Animalien arteko baten berri 
Mikel Jauregi Muxarrak helarazi dit. Ikusten denez, 1932an, Ollurtazpin, apustu bat sortu zen: alizikan, Nikasio Ollurta behi 
parearekin eta Klaudio Kamiyo idi parearekin, gurdian 1.500 kilo hondar zakutan hartuta, ea zeinek egiten zuen bide gehiago 
hamar minutuan. Berrehun pezeta jokoan, ehun baserritar ikusle. Idi pareak zuen irabazi, 80 bat metro gehiago eginda. Behian 
pototuak…! Hauxe duzu hona ekarki dudan lemixiko apustua. Interesantea, aspaldikoa delako; baina badira interesgarriagoak, 
Hondarribian bertan eginak.

Bigarren apustua. Honen berri eman didanak bi jokalarien izen-abizenak ez zeuzkan ziur gogoan. Urtea ere ez: 50. hamarkadan 
egina, onian. Batetik omen zen Fermin (?) Alanbrex, hirurogei kiloko gizaseme ihar, zaintsu, bizia. Bestetik, berriz, Tomax Zezeaga (?), 
ehun kiloko gizonkote handi, gizen, astuna. Karrera-apustua egin zuten bien artean: korrika, Guadalupera nor lehenago igo; baina, 
hori bai, Alanbrexek berrogei kilo berun eraman behar zuen soinean, korrikalari biek pisu berbera izateko. Famatua izan omen zen. 
Jendea Alanbrexen alde omen zegoen itsu… Zakurren kantalak! Gizenak irabazi, zera!

Hirugarren apustua. Joxemari Arranbiderekin blagan nintzen batean atera zen hizpidera historia hau. Eta egia izango da, baldinbe-
tan!, Joxemari berak egindakoa delako. Noiz? Auskalo: 60. hamarkadan, seguruenera. Agidanez, lagunek zirika-zirika apustu eginik 
izango zioten: ezetz ordo erdiyan Otxoaneko denda aurretik abiatu, Guadaluperaino igo eta atzera etorri; ezetz…! Ezetz!? Joxe-
marik, baietz! Korrika behar zuen izan, ahalik azkarren noski. Bidea? Nondik joan eta etorri? Hor konpon… Ioi-ioiez irabazi zuen 
Arranbidek: 29 minutuan igo eta jaitsi. Marka jarria dago, hortaz, hautsi nahi duenarentzat.

Laugarren apustua. Historia honetan ere ez dago garbi zein urtetan egin zen zehazki; ezta irabazleak zer sari eraman zuen ere; 
bai, ordea, beste gainerako guztia. Beñardo Lazkanotegik egina da: lemixi, korrika, Benta zaharretik atera, Guadalupera igo, pareta 
ukitu eta beheiti; ondoren segidan, batela hartu eta arraunean kanpoko bandan kai muturrera joan, buiari buelta eman eta itxeko 
bandan itzuli. «Ordo t’erdi baino lehenago ezetz!» egin omen zioten apustu (gehixko nere irudikoz, baina tira…), eta Beñardok 48 
minutuan amaitu lan guztia. Bejondeiola! Nikenikeningo. Marka hori ere hor dago, nahi duenak probatu…

Eta horra bosgarren eta azken apustua. Hau neunik egingo diot Hondarribiko jendeari: baietz urte bete baino lehen (Herri-
olinpiadetan…? Jaietan…? Edozein igandetan…?), baietz herriko neska-mutilen batek arestian aipatu ditudan Joxemariren eta 
Beñardoren markak hautsi; txetu baietz!! Ez omen da euskal herririk apustu gaberik. Gaiñikera, betiko legera, zaharren balentriak 
xehe-xehe eginda utzi behar dituzte gazteek. Animo, hortaz, gazteak. Ez al nauzue barregarri utziko zaharren aurrean, mila demo-
nio! Distantziak lehenean daude: portutik Guadalupera, kai zaharretik kai berrira; markak ezarriak daude: 29 minutu, 48 minutu… 
Hurrengo urrirako, norbaitek txetu baietz! Nik, nire aldetik, etxara egin dut, bota dut ttikara. Beraz, amen: itsasora fan eta kapen! 
Beste modura esanda: se fini la patat. Eta portuko euskera batuan: txafo!

									         Jesus Mari Mendizabal Iraola, «Bizargorri»

BOST APUSTU HONDARRIBIAN

Jesus Mari 
Mendizabal

Guztira 28 erakundek hartu 
dute parte irailaren 21an Bu-
tron pasealekuan egin den eki-
menean, hondarribiar guztion 
diru-laguntzekin egiten dute-
na erakutsi eta sentsibilizazioa 
eginez

Hondarribiko Udalak diru-laguntzak 
ematen ditu urtero, bai gizarte eta osa-
sun arloan lan egiten duten elkarteent-
zat, bai atzerrian garapen proiektuak 
aurrera eramaten dituzten Gobernuz 
Kanpoko Erakundeentzat.

Guzti horien lana ezagutzera emateko 
eta hiritarrak sentsibilizatzeko helburua-
rekin sortu zen Hondarribian Elkarla-
nean jardunaldia. Aurten hirugarren aldiz 
egin da, Butron pasealekuan, irailaren 
21eko goizean.

Han gure Udalaren laguntza jaso duten 
28 erakundek beraien lana erakutsi eta 
ezagutzera eman dute.

Parte hartu dutenak honakoak izan dira. 
Alde batetik, alderdi soziosanitarioko 
elkarteen artean, Acabe, Adahigi, Adem-
gi, Minbiziaren Aurkako Elkartea, Afagi, 
Agifes, Agipase, Aspargi, Atzegi, Begisare, 
Bikarte, Gurutze Gorria-Hondarribia, 
Gautena, Gipuzkoako Itxaropen Telefo-
noa eta Nagusilan.

Bestetik, atzerrian garapen proiektuak 
egiten dituzten GKE hauek hartu dute 
parte Hondarribian Elkarlanean ekime-
nean: Abay-Etiopia, Bakerako Lankide-

III. HONDARRIBIAN ELKARLANEAN JARDUNALDIAK 
ELKARTE ETA GKEen LANA EZAGUTARAZI DU

ARGAZKIAK:  Xabier Sagarzazu

tza Batzarra, Behar Bidasoa, Calcu-
ta Ondoan, Denok Osasunaren Alde 
(DOA), Mariaren Konpainia Nazioar-
teko Elkartasun Fundazioa, Oscar Ro-
mero, Gure Laguntza, Elkarkidetzarako 
Ingeniaritza, Proyde-Proega, Taupadak 
eta Txingudi Vida.

Publikoak elkarteetako kideen aurpe-
giak ere ezagutu ahal izan zituen, ani-
mazio elkarrizketen bitartez. Bolondres 
hauek ezinbestekoak dira guztiona 
den diru horrek erabilera egokia izan 
dezan, Udala ezin baita leku guztietara 
bakarrik heldu.

Zorionak elkarte guzti hauei, urte 
osoan zehar eta isilean egiten duten 
ezinbesteko lan haundiarengatik.

ARGAZKIAK: Xabier Sagarzazu

HONDARTZA KIROLDEGIA
Oharrak kurtso berriari begira

1.-  2014ko urriaren 1etik abenduaren 31 bitarte instalazioan alta ematen duten pertsonek EZ DUTE MATRIKULA ordaindu behar izango. 

2.- Urriaren 4 an, Hondartza Kiroldegian, TOTAL STEPeko saio batean parte hartzeko aukera izango duzu.
3 ordutako iraupena (11:00-14:00) izango duen jarduera honetan giro onean dantzatzeko eta disfrutatzeko aukera izando duzue.
Sarrera: 9 €  Bazkideak eta 15 €  Bazkideak ez direnak.

3.- 2014/2015 NEGUKO KANPAINA
     Hasiera: Irailaren 29an.
     Ikastaro eta ordutegi berriak: 
ZUMBA-TONO  Astelehena eta asteazkena 18:30/19:30
                              Astelehena eta ostirala  10:00/11:00
TINKOTZEA:  Astelehena eta asteazkena 11:00/12:00
GAZTEEN CYCLING-a: Astelehena eta asteazkena 17:15/18:15
JAZZ-FUNKY-a: 6/9 urte Asteazkena 16:15/17:15
                                10/15 urte Astelehena eta asteazkena 17:15/18:15
    Izen-emate egunak:
Irailak 15 eta 16 BAZKIDEAK
Irailak 17tik aurrera EZ BAZKIDEAK

Tel: 943 291 112

Mota guztietako kastaroak egin, oihalak 
erosi, altzariak zaharberritu eta beste 
edozer egiteko beharra duenak, Santia-
go kaleko 61an dagoen denda eta tailer 
honetara jo dezake

Martxotik hona, batek baino gehiagok 
ohartuko zenuten Santiago kaleko lokal 
baten erakuslehio berezia. Oihalak, arte 
lanak, arropa... Denetarik dago han, eta 
izena ere berezia du, SantaMariaMada-
lena Tailerra, horrela idatzita, dena se-
gidan.

Proiektu honen atzetik lau gazte dau-
de, mundu desberdinetakoak baina 
lagunak zirenak, ekintzaile bihurtu eta 
beraien enpresa proiektua martxan ja-
rri aurretik. Ixone Elzo, 31 urtekoa eta 
moda diseinatzailea, Naiara Goikoet-
xea, 30 urtekoa eta pintura eta marrazki 
irakaslea, 31 urteko Maider Alberro, di-
seitzaile grafikoa eta adin bereko Amaia 
Erauskin, psikologoa. Eta zer egiten 
dute lauek batera proiektu honetan?

“SantaMariaMadalena arte tailerra da, 
eta beraz, marrazkia edo pintura ikaste-
ko aukera badago hemen. Baina hortik 
haratago ere joaten gara. Nahi duenak, 
oihalak aukeratu ahal ditu eta guk egin 
ahal diogu jantzi bat, edo etxetik altzari 
zahar bat ekarri eta zaharberrituko dio-
gu”, azaldu digute lau gazteek.

Are gehiago, “norbaitek hemen bertan 
bere lana egin nahi badu, guk erakut-
siko diogu nola egin, materialak pres-
tatuko dizkiogu... Pertsonen beharren 
neurrira lan egiten dugu, diseinu gra-
fikoa, jostea, margoa edo dena delakoa 
izanda”, esaten digu Amaia Erauskinek. PROIEKTU LAU EKINTZAILEAK, TAILERRAREN AURREAN ARGAZKIA: X. SAGARZAZU

SANTAMARIAMADALENA, ARTE TAILERRA BAINO
GEHIAGO LAU GAZTE EKINTZAILEREN ESKUTIK

Eta nola joan dira gauzak hilabete guzti 
hauetan? Bete al dituzte lau gazte hauek 
proiektuan zeuzkaten esperantzak?

“Nahiko beldur ginen hasieran, ez 
baikenekien jendeak nola erantzungo 
zuen. Baina oso harrera ona egin digu-
te eta pixkanaka lan egiten joan gara. 
Aste Santua eta udan ume mordoa izan 
dugu tailerretan, asko disfrutatu dute, 
baita guk ere”, esaten digu Ixone Elzok.

Lau ekintzaile hauek “oso gogoko” dute 
txikiekin lan egitea. Beraien filosofia, 
tailerretan “herriari loturiko gauzak lan-
du eta aldi berean erabilgarriak izan li-
tezkeenak lantzea” izaten da.

“Umeekin teknika desberdinak erabili 
eta nahastea oso ona da, eta aldi berean, 
jolasteko baliagarri izango zaizkien gau-
zak egitea”, esan digute.

Umeak asko badituzte, helduekin ere lan 
egiten dute tailerrean, hauen eskari eta 
beharretara moldatuaz.

Honetaz gain, SantaMariaMadalena Tai-
lerrak zenbait enkargu jaso ditu: murala 
egin dute taberna baterako, koadroak eta 
beste zenbait lan ere.

“Denda bera, gure lantokia dena, proie-
ktu bezala landu genuen. Ia guztia mate-
rialak berrerabiliz eta handik eta hemen-

dik hartutako altzariekin”, azaldu digu 
Naiara Goikoetxeak.

Eta zergatik jarri diote izan hau tailerrari? 
“Hiru hondarribiar eta irundar bat gara, 
eta berez gutako inor ez bada Madalen 
karrikako inguruetakoa, oso txoko polita 
iruditzen zaigu eta gustukoa dugu. Ho-
rregatik jarri diogu SantaMariaMadalena 
izena, handik gertu egoteagatik eta ome-
naldi modura edo”, esan digute.

Tailerraren berri izateko, aski duzue San-
tiago kaleko 61era jotzea, beraien Face-
bookeko orria ikustea (www.facebook.
com/santamariamadalenatailerra edo 	
943 04 52 41 telefono zenbakira deitzea.

ARDURADUNA: Ainhoa Carrriquiri Chico

Noiz sortu zen zure denda?
2011ko irailaren 12an.

Zer saltzen duzue?
Haur eta gazteentzako arropa (0 urtetik 16 urtetara)

Zer da zuen negozioa berezi egiten duena? Zer 
nabarmenduko zenukete?
Kalitatezko arropa saltzen dugu prezio orekatuekin. Gai-
nera, aparkatzeko erraztasuna dago gure dendara etortze-
rakoan.

TXIMELETA

HARREMANETARAKO

Helbidea 

Harresilanda, 9 3.Behea

Telefonoa

943 64 49 60 / 620 72 84 70

Posta elektronikoa

tximeleta.hondarribia@outlook.

com

Webgunea

Lantzen ari dira

AINHOA CARRIQUIRI DA TXIMELETA DENDAKO ARDURADUNA ARGAZKIA: X.S.



Uztailaren 12an joan zitzaigun gure ar-
tean urte askotan bizi izan zen Nestor 
Basterretxea, euskal artista unibertsala.

Hondarribiak ez zuen oraindik bere 
obrarik hiriko kaleetan, eta azken urte  

hauetan Udala eta artista hizketan aritu 
izan ziren honi buruz. Hasierako proie-
ktu bat bazen, kirol kaian eskultura bat 
jartzeko, baina aurrekontua zela eta 
baztertu egin zen.

Azkenean, Basterretxeak berak, hil au-
rreko hilabeteetan, Zinbaue izeneko es-
kultura aukeratu zuen Hondarribian ja-
rria izan zedin. Eta baita lekua ere: Arma 
plazan, gazteluaren alboan eta itsasora 

begira, badiaren ikuspegia atzean duela 
jartzea eskatu zuen.

Azkenean, desio hori bete egin da eta 
irailaren 5ean, jaien hasierako bezpe-
ran, eskultura zabaldu dute alkate-zine-
gotziek eta Basterretxearen sendikoek.

Omenaldi xumea egin dio horrela Hon-
darribiak gure artean bizi izan zen artis-
ta eta intelektual haundiari.

NESTOR BASTERRETXEAREN ‘ZINBAUE’
 ESKULTURA ARMA PLAZAN JARRI DUTE

Duela gutxi zendu zen artista 
haundiak, hil aurreko hilabetee-
tan aukeratu zituen obra hau 
eta bere kokalekua izango zena

Belaunaldiz belaunaldi, hondarribiarrak his-
toria egiten egon dira etenik gabe. Denen 
artean Hondarribiaren biografia egin eta ida-
tzi zuten eta hori guztia da, neurriren batean, 
Udal Artxiboan gorde, metatu eta zaintzen 
dena gaur den egunera arte. Hondarribiaren 
kokapen geografikoa izugarri eragin du bere 
bilakaera historikoa. Hori dela eta, hondarri-
biarren historia luze eta garrantzitsua izan 
da. Horren guztiaren islada herriko artxiboa 
da: agiri, dokumentu eta paperetan aberat-
sa. Gaur, Kultur Etxeko lurrazpiko solairuan 
kokatua dago, Begoña Andres Arratibel ar-
txibozainak zuzendua. Bertan, irakurle, zure 
historia ezagutu nahi baldin baduzu, aipatu-
riko profesionala aurkituko duzu, beti prest 
eta prestatua, zure lanean laguntzeko. Hauek 
dira kontsulta daitezken gaiak: Hirigintzako 
espedienteak, dokumentu historikoak, Ad-
ministrazio orokorrari buruzko gaiak eta pos-
talak eta argazkiak. Lan honetan, ahal dudan 
neurritxoan, saiatuko naiz artxiboaren gora-
behera historikoak azaltzen, denok hobeto 
ezagutzeko zer egin eta utzi diguten ar-
basoek. 

Horretarako, honako iturriak  erabiliko dira: 
Artxiboaren dokumentazioa eta web orrial-
de ofiziala, Florentino Porturen  “Hondarri-
bia” liburu agortezina eta, azkenean,  Xabier 
Aranburu eta Xabier Sagarzazu “Hirian barre-
na.Hondarribia” liburu irakurgarria.

ARTXIBOAREN KOKALEKUAK

Bost izan dira, historian zehar, Hondarribiko 
artxiboaren egoitzak edota kokalekuak: Eliza 
Nagusia, Eliza ondoko dorrea, Udaletxea, Zu-
loaga etxea eta Kultu Etxea. Ikus ditzagun bos-
tak banan- banan eta elkarren segidan.

Artxiboaren lekualdatzeak ikusi ondoren, argi 
eta garbi utzi behar dugu, gaurtik ikusirik, ongi 
zainduta iritsi zaigula eta balio handikoa dela 
gure herriko artxiboa. 

Lehendabiziko kokalekua guztiz berezia izan 

zen benetan: Parrokia-elizako Aldare Nagu-
siaren azpian, hiru giltzapeko kutxan. Urtero, 
ordenantzen arabera, Udalaren agintea uzten 
zutenek agintari berriei ematen zizkieten gilt-
zak. Hona hemen 1640ko aipua: “alcaldes y de-
más del goviierno el año passado de treyntay 
nueve entregaron a Su Señoría las llaves de 
la Puerta Principal y del archibo y Cajon de 
la messa con los libros ejecutibos privilegios 
cedulas y demas Papeles”.  Lehendabiziko Ar-
txibo hori, dokumentuetan, “Archivo viejo” 
izenez agertzen zen.

Artxiboaren lehendabiziko lekualdatzea 
1772an gauzatu zuten eta bigarren kokalekua 
Elizako kanpandorrea izan zen. Kanpandorrea 
egin baino lehen, dorrea Udaletxearen koka-
lekua izan zen Udalaren eraikin berria egin 
arte, 1731-1735 urteetan. Artxiboa kanpando-
rrean kokatu aurretik, 17162an, Juan Arriaga 

alkateak artxibotik kanpo ziren  paper guztiak 
jasotzea agindu zuen “y entre todos vaian for-
mando un Catálogo , a fin de que ejecutado 
el nuevo Archibo proietado en la totorre y 
Campanario, que se debe fabricar, se colo-
quen allí …Assí vien se acordo se traigan a 
esta Sala los Cajones que se hallan en el Ar-
chibo viejo”. Kokaleku honetan, paperak ongi 
zaintzeko, konpontzeko  lan ugari ezberdinak 
egiten ziren. Horren lekuko 1829ko hurrengo 
kontua: “por una carga de cisco para rellenar 
la espalda de los Armarios para estorvo del 
trabajo de ratones”.
Elizako kanpandorrean egon zen Artxiboa 
1905. urtera arte. Urte hartan Udaletxera 
eraman zuten eta bigarren solairuan kokatu 
zuten. Hirugarren kokaleku honetan, 1914an, 
Udaletxeko eraberritze lanaz zirela medio, Ar-
txiboa ganbarara eraman zuten. 
Hona hemen laugarren kokapenaren azalpena 

HONDARRIBIKO 
ARTXIBOAREN HISTORIA

Parrokia eta ondoko dorrea, Udaletxearen eta artxiboaren egoitza (Xabier Aranburu)

Begoña Andres beraren hitzotan: Ondoren, 
1987an, Liburutegi eta Artxibo Historikorako 
gune berezia antolatzea erabaki zen, Zuloaga 
etxean, eta lekualdatzea prestatu zen berriz. 
Hiru urtez    luzatu ziren Zuloaga etxearen 
eraberritze lanak, 1987tik 1990eko urrira arte, 
eta Eusko Jaurlaritzaren Mikrofilmazio Gune-
ra, Bergarako Rekalde Jauregira, hain zuzen 
ere, eraman zen Hondarribiko Udal Artxiboa. 
Han gorde eta eduki zuten. Zuloaga etxeko 
lanak bukatu zirenean, 1990eko urrian, ekarri 
eta egokitu zen Artxiboa.  

Artxiboak beste lekualdatze berria, oraingoz 
azkena, izan du urte hauetan eta, hasieran esan 
bezala, gaur den egunean Kultur Etxearen lu-
rrazpiko solairuan dago. Azken kokapen hau, 
dudarik gabe, Artxiboaren material baliotsu 
guztientzat historian zehar izandako tokirik 
egokiena da.

ARTXIBOAREN GORABEHERAK

Gaur den egunean, Artxiboaren zaintza lanak 
primerakoak dira, baina historian zehar etsai 
handiak izan ditu: suteak, saguak, hezeta-
sunak, lekualdatzeak, lapurretak eta gerrak. 

Jakin badakigu gerra garaietan Artxiboko 
paperak izkutatzen zirela , askotan Honda-
rribitik kanpo. Egiaren izenean, eskertzekoa 
da arbasoen arreta eta jakinduria “paperak” 
mantendu eta salbatzeko. Horri buruz datu 
adierazgarri aukeratuak aurkeztuko ditut.

1531eko udal ordenantzak artxiboaren 
zaintzeari buruzko xedapenak ditu barne, 
eta Eskribau Leiala izendatzen da dena gor-
detzeko. Baina xedapenak, agian, ez ziren 
bete, erregidore desberdinen kexen arabe-
ra. Kexa hauek urteetan zehar egon ziren 
nahasmenduak, galerak eta dokumentuen 
lapurretari buruz ziren. Udalbatzak artxiboa 
antolatzeko beharra zegoela erabaki zuen 
1599ko urtarrilaren 13ko saioan. Gaiaren ara-
bera banatzen dira dokumentuak, eta kutxa 
desberdinetan sartzen dira.

XVI. mendetik aurrera  egoera gero eta txa-
rrago dago, dokumentuen pilaketarekin la-
rriagotuz. 1623an Bernardo Antonio Azpiazu 
izendatzen da artxiboaren zaindari. 1668an 
Artxiboaren arduraduna Juan Diaz Zamorano 
da. 

1701ean Gabriel Kaikuegi eta Jose Sanz de Iz-
quierdok inbentarioa egiten dute. Jose Sanz de 
Izquierdok 33 urte igarotzen ditu artxiboaren 
arduradun. Garai honetan, dokumentuak be-
rreskuratzeko ahaleginak egiten dira. 

1830ean komisio bat antolatzen da dokumen-
tuak berreskuratu eta antolatzeko. Udalak Ar-
txiboa konpontzea erabaki zuen 1892, Sera-
pio Mujika Zufiria udal artxibozain izendatuz. 
Ormaiztegiarrak  1926ra arte Artxibo His-
torikoko materialak primeran sailkatu zituen. 
Izugarrizko lan hori gauzatzeko laguntzaile er-
nea izan zituen: Florentino Portu “Hiriko kro-
nikaria”, Angel Telleria eta honen semea Jose.  

Azken urrats historikoa Hondarribiko Udalak 
eman zuen 1981ean, Gipuzkoako Diputazio-
ren laguntza baliatuz. Honela idatzi zuen Jose 
Antonio Letamendia irakasleak (“Hondarribia, 
17. zenbakian): “Bi neska saiatu aritu zaizkigu 
artxiboa berrikusten eta kotejatzen. Gabriela 
Vives eta Begoña Andres. Bi urteko lan hori 
1983ko urrian amaitu zuten hiru tomo lodi 
utzita”. Bigarren “neska” hura gaurko udal art-
xibozain dugu Kultur Etxeko Artxiboan. 

ZULOAGA ETXEA,  ARTXIBOAREN LAUGARREN KOKALEKUA ARTXIBOKO AGIRI EREDUGAGARRIA

Mundu mailan hainbat ihesaldik izan duten 
ospea ikusita, beti deitu dit atentzioa Euskal 
Herrian gertatu direnei buruz ze literatura 
gutxi dagoen. Horregatik, euskal gatazkari lo-
tuta, azken 50 urteetan gertatu diren hamar 
ihesaldiren kronika proposatu gura dizuet 
hurrengo orrialdeetan. Batzuk aski ezagunak 
izango dira… eta ezezagunak beste hainbat. 
Bukaera zoriontsudunak zenbait… eta gaizki 
ateratakoak beste hainbeste. Bakarka egin-
dakoak… edo kanpoko laguntzaz burutuak.

TUNELAK, IZARAK, 
MOZORROAK ETA BAFLEAK

Mundua bezalaxe irekitzen den liburua; 
orrialde jostagarriak dituen narrazio gra-
fikoa. Koloreak, zenbakiak, aurkakoak eta 
formak ikasteko iruditeria.

INGURUMARIAN

Liburu honetako protagonistak insomnioa 
du. Eta kontsumoak gidatutako bizitza et-
sigarri bat. Horregatik, beharbada, minbi-
zia duten gaixoentzako terapia-bileretara 
joaten hasten da, hiltzen ari den jendeaz 
inguratuta egoteak bizirik sentiarazten 
duelako. Bertan ezagutuko du Marla Sin-
ger, eta kolokan jarriko zaio berriz bizitza. 
Orduan, Tyler Durden ezagutuko du, film-
proiektatzaile aske eta ausarta, eta harekin 
batera borroka kluba sortuko du.

BORROKA KLUBA

Gure amak ez daki janaria prestatzen. Gue-
ro nekatuta itzultzen da lanetik, eta betikoa 
afaltzen dugu: aurrez prestatutako janaria. 
Konponbide bakarra guk geuk lanari ekitea 
da. Ahaleginak merezi izan duela dirudi.

SUKALDEKO FRIKIAK

Ohean, gaixo dago amona. Azala, zuri; Ezpai-
nak more... Agur esatera etorri gara ona.

PUPU ETA LORE TRISTE - 
NOR GARA?

Errefuxiatua da Xabi Ugarteren aita. Hiru 
seme-alabak trenean sartu ditu amak 
1983ko urriko goiz batean eta, muga iga-
roz, aitarengana joan dira Hendaiara, za-
lantzez beteta, ohiz besteko lekuan bizi 
beharko dutelako aurrerantzean, baina 
oraindik ohartu gabe gerra giroa datorre-
la etxeraino. GAL garaia da, zelatan daude 
mertzenarioak, eta laster gertatuko dira 
atentatuak, hilketak, atxiloketak, deporta-
zioak... 

GERRA TXIKIA

GAZTEEN ALORREKO IRAILEKO EKINTZEN NOBEDADEAK:

Ohiko ordutegiarekin hasi gara!

Irailaren 15etik aurrera, 
neguko ordutegia:

Astelehenetik Ostiralera: 
16.30etatik- 19.30etara

Larunbatetan: 
10.00etatik-13.00etara

Zatoz gure bulegora eta jaso hauen berri!

Auzospot, Auzolandegien spot 
lehiaketa abian:
minutu batean nola azalduko zenituzke 
auzolandegiak?  auzolandegien spot bila 
dabiltza. atera etekina zure argazki eta bi-
deoei, eta irabazi ezazu bidaia zoragarri bat.
zatoz gure bulegora informazio bila!

Hizkuntzak:
Hizkuntzak zure kabuz eta doan ikasi nahi 
dituzu? Hainbat atari eta baliabide aurki 
ditzakezu gure bulegoan, online ikasteko 
interesatzen zaizkizun hizkuntzak zuk nahi 
duzunean.

Astialdiko begiraleak:
Non jaso dezaket formakuntza astialdiko 
begirale izateko?
Zalantzak argitzeko, begira itzazu Aisialdi-
rako Heziketaren inguruan prestatu ditu-
gun FAQak (maiz egiten diren galderak).
Zatoz hauen bila!

Ikasketak:
Ikasturte berria dela-eta,    unibertsitateari 
buruzko zalantzak dituzu?Ostatua, ga-
rraioa, bekak, praktikak... Zalantzak argit-
zeko informazioa prest dugu.

Irungo eta Hondarribiko udalek hainbat mailatako 
frantses ikastaro batzuk antolatu dituzte Bidasoa 
biziriken bidez. Helburua da lan bila dabiltzan edo 

merkataritza zein ostalaritza sektoreetako langileek 
frantsesaren ezagutza bultzatzea. 

1.- FRANTSESA ZURE LANBIDERAKO 
ertainaren aurreko maila. 
Hasiera data: 2014/09/29		
Amaiera-data: 2014/12/18		
Ordu-kopura: 144 
ORDUTEGIAK: 08:30 - 11:00 ASTELEHENETIK OSTIRALERA 
Gutxieneko maila:   A2        	
Hartzaileak: Bidasoa Txingudiko ENPLEGU ESKATZAILEAK

2.- ZURE LANBIDERAKO FRANTSESA.  
Tarteko Maila
Hasiera data: 2014/09/29		
Amaiera-data: 18/12/2014		
Ordu-kopura: 144  
ORDUTEGIAK: 11:00 - 13:30 ASTELEHENETIK OSTIRALERA 
Eskatzen den gutxieneko maila: A2 +  
Hartzaileak: Bidasoa Txingudiko ENPLEGU ESKATZAILEAK

3. ZURE LANBIDERAKO FRANTSESA. 
Goi Maila
Hasiera data: 2014/10/06		
Amaiera-data: 15/12/2014	
Ordu-kopura: 80
Ordutegiak: 11:15etatik 13:15era, ASTELEHENETIK OSTEGUNERA
Eskatzen den gutxieneko maila: B1	
Hartzaileak: Bidasoa Txingudiko ENPLEGU ESKATZAILEAK

4. BESTALDE, “HONDARRIBIKO  ETA IRUNGO MERKATARITZAKO 
ZEIN OSTALARITZAKO PROFESIONALENTZAKO FRANTSESA” IKAS-
TAROA
Hasiera data: 30/09/2014 		
Amaiera-data: 19/12/2014		   
Ordu-kopura: 50
Ordutegiak: 09:00etatik 10:30era eta 13:30etik 15:00etara, astean bitan 
Eskatzen den gutxieneko maila:  A1-A2 maila 
Hartzaileak: Irungo eta Hondarribiko  Merkataritzako zein Ostalaritzako 
profesionalak (lanean dabiltzanak)

 “Bidasoa: eskualde bat hiru hizkuntza/  Bidasoa: una región tres idiomas. Ku-
deaketa eleaniztuna den programa  baterantz” programan kokatzen den beste 
ekimen bat da. Programa horrekin eleaniztasuna bultzatu nahi da Bidasoa 
eskualdean. Enpleguaren bila dabiltzan pertsonen lan egiteko aukerak eta en-
presen lehiakortasuna areagotzea, eta lan merkatu bakarra sortzea Bidasoa 
ibaiaren bi aldeetara da helburua. 

Ikastaroak irailaren 29tik abenduaren 18ra arte eskainiko dira eta izen-
emateak www.elespazio.com orriaren bidez egin ahal dira plazak bete arte, 
irailaren 24 arte.

ZER DA ARGAZKIKO ESKULTURA ETA NON DAGO 
KOKATUA?

Hilabete honetan, hiriko txoko bati buruz galdetuko dizuegu.  Hona gure Galdera: Zer da argazkian 
ageri den eskultura eta non dago kokatua?

Bidali erantzunak Udal Euskara Zerbitzura posta bidez, zuen izen-abizenak, helbidea eta telefonoarekin 
batera. Helbidea, Panpinot kalea 12-14 da. Gogoan hartu erantzunak jasotzeko azken eguna hurrengo 
hilaren 15a izango dugula.

ABUZTUKO IRABAZLEA
Aurreko hilean, Sainduko ermitaren teilatua erabili genuen irudi gisa, zuek zertxobait despistatzen 
saiatzeko. Baina asmatu, askok asmatu duzue. Erantzun zuzena bidali duzuenen artean, MIKEL SUSPE-
RREGI MATXAIN da BEKO ERROTAN otordua irabazi duena.

 Zorionak irabazleari! Gogoratu datorren hileko amaiera arte daukazula epea sariaz gozatzeko eta ez 
ahaztu aldizkaria eta zure NANa eramatea!

SAN PEDRO KALEARI BURUZKO ERAKUSKETAKO 
ARGAZKIETAKO BAT DAKARGU ORAINGOAN GURE 

Aurreko alean, Itsas Etxean ikusgai egon den San Pedro kaleko argazki historikoen erakusketari buruz aritu ginen, eta 
argazki horiek pixkanaka argitaratuko genituela aipatu genuen.

Hona hemen lehenengoa, 1954ko ekainaren 24an ateratakoa eta Laura Arranbidek, Ana Mari Emazabelek eta Eulalia 
Iridoyk erakusketarako utzitakoa.

Argazkian ageri direnak, honakoak: Lupe Alkain, Juanita Araneta, Pilar Lekuona, José Julian Aramendi, Eulali Iridoy, Car-
men Sagarzazu, bi atzerritar turista (ingelesak), Margarita Martinez eta Teodora Martinez ahizpak, Ana Emparan eta 
Meltxora Ecenarro.

Udako erakusketak altxor pila azaleratu ditu baina ez ditugu horiek bakarrik ekarriko gure txoko honetara.

Bidali mesedez zuen argazkiak Udal Euskara Zerbitzura (Pampinot Kalea, 12-14) edo posta elektronikoz, hondarribia.
aldizkaria@gmail.com helbidera.



Abuztua opor sasoia izan ohi da as-
korentzat, herri eta auzoetako jaiez 
gozatzeko garaia, baina jaitzubitarrok 
abuztuaren 14a eta 15a gorriz iltzatua 
dugu egutegian aspaldiko urteetan.

Astebete lehenago ekiten diogu saltsari: 
barra montatu, asto lasterketarako in-
gurua txukundu (udan belar eskasiarik 
ez baitugu izaten bazterretan), bazkari-
afarietarako jakiak erosi, musikari eta 
bertsolariekin tratua egin, errifak saldu, 
babesleekin hitz egin, suzko zezenari ada-
rrak zorroztu … Hilaren 14 arratsaldean 
hasi eta abuztuaren 15era luzatzen diren 
gure jaien luze-laburrak soka luzea izaten 
du aurretik… eta atzetik.

 Astebete lehenago jarritako guztia 
kendu eta garbitu behar dela ere kon-
tuan hartzekoa izaten da, noski. Hala 
ere, txokolate eltzearen aurrean ilaran 
egoten diren haur guztien  aurpegiek 
berehala uxatzen dituzte neke guztiak, 
txokolate burruntzali batek mikaztasun 
guztiak gozatzen baititu.

Dena den,  benetan azpimaratzekoa 
dena  bazterretatik jasotzen dugun 
laguntza izaten da. Urteroko trialsin 
erakustaldia, auzoko gazteei esker egi-
ten diren erdi joku, erdi adar jotzeak, pi-
lota partidak, pottoka gaineko umeen 
paseotxoak, idi dema… hori guztia 
nekez egin daiteke jendearen lan, ilusio 
eta borondate onik gabe.

Horregatik, jaiak martxan jarri zituzten 
haien lanari meriturik kendu gabe, Jait-

zubiako jaietako  XXXV. edizioa antolat-
zen lagundu diguzuen guztioi eskerrak 
eman nahi dizkizuegu bihotz-bihotzez. 
Jaiez gozatzera etorri zareten guztioi, 
berriz, zer esanik ez, zuek baitzarete 
jaiak antolatzeko akuilurik zorrotzena, 
auzoetako jaien iturria agortzen ari den 

garai hauetan. Hurrengo urtean ere, 
gustu baduzue, etorri bisitan,  zuen zain 
egongo gara beso zabalik eta eltzea be-
rriz ere txokolatez gainezka dugula. 

Herriko bizilagunen  gora-beherak  abuztuan - Abuztuko liburutegiko datuak

Abuztuko eguraldiaren datuak

Arrantzale kofradian abuztuan saldutakoa  

ALTAK ERROLDAN UDALERRI ALDAKETA DELA ETA .…….…........32

JAIOTZEN ONDORIOZKO ALTAK………..……………………….....12

BIZTANLEAK GUZTIRA.........…………………….......................…..17076

TXITXARROA..........................................810,00
MONJA......................................................99,00
HEGALUZEA..........................................223.728,00
TXANGURROA....................................1.286,50

Hondarribiko behatokia  (1956-2013)

2014ko uztaileko batez besteko tenperatura: 20.6 ºC
Abuztuko serie klimatologikoaren batez besteko tenperatura: 20.8 ºC
2014ko abuztuaren sailkapen termometrikoa: Normala.

Temperatura gorenena: 29.0 ºC, hilaren 8an.
Temperatura baxuena: 13.6 ºC, hilaren 17an.

2014ko abuztu osoan jasotako euria: 79.4 mm
Abuztuko serie klimatologikoaren batez besteko euri kopurua: 114.5 mm
2014ko abuztuaren sailkapen publiometrikoa: Lehorra.

2014ko abuztuko eguzki orduak: 192 ordu
Abuztuko serie klimatologikoaren batez besteko eguzki ordu kopurua: 197 ordu 

Haizearen norabide nagusia, iparraldekoa.
Gehienezko haize bolada, 65 km/ordukoa 230ºko norabidearekin, hilaren 13an.

EGUZKI KOPURUA

Bazkide berriak:

- 08 Gizonezkoak
- 12 Emakumezkoak
- 11 helduak eta 9 haurrak
- Guztira 20

Liburuak:

- Berriak
	 - 22 Euskaraz
	 - 179 Gaztelaniaz
	 - 2 Gainontzekoak

- Maileguak
	 - 316 euskaraz
	 - 1259 gaztelaniaz
	 - 40 gainontzekoak

	 - guztira 1615

Gehien mailegatutako liburuak:

Haurrak: 

- Euskaraz: Pirritx eta Porrotx: arrantza.- 
Elkar

- Gaztelaniaz: KINNEY, Jeff..- Atrapados 
en la nieve.-Molino

Helduak: 

- Euskaraz: REDONDO, Dolores.- Hezu-
rren ondarea.- Erein

- Gaztelaniaz: REDONDO, Dolores.- El 
guardián invisible.-Destino



Bernat Etxepare, 12 - 20280 HONDARRIBIA 
Tel Kafetegia: 943 64 10 66 Tel Okindegia: 943 64 49 44


